Aurizko Udaletxean, 2014ko ekainaren 19an, 20:00etan, Udala bildu zen bilkura arrunta egiteko. Bertaratuak: Mª Roncesvalles Azanza Burusco, Mª Aranzazu Oyarbide Lapazarán , Josu Martinez Rico, Alejandro Otegi Echeverría eta Luis De Potestad Tellechea, bilkuraburu alkatea, Jose Irigaray Gil izan zen eta idazkaria, udalbatzarena, Marisol Ezcurra Irure; Juan Manuel Azanza Burusco zinegotziak etortzerik ez duela jakinarazi du.
1.- 2014ko APIRILAREN 15eko eta 29ko BILKURETAKO AKTEN ONESPENA
Udalbatzak erabaki du aho batez 2014ko apirilaren 15ean eta 29an egindako bilkuren aktak onartzea.
2.- 2014ko APIRILAREN 10etik EKAINAREN 16ra ALKATEAK EMAN DITUEN EBAZPENEI BURUZKO INFORMAZIOA
Alkateak jakinarazi du 2014ko apirilaren 10etik ekainaren 16ra eman dituen ebazpenak, horiek bilkurako espedientean daude eta udalkide guztiak jakitun daude.
3.- 1525eko SORGINEN PROZESUAREN OROIMENEZKO MONUMENTUA EGITEKO PROIEKTUA
Irigaray jk. hitza hartu du eta esan du aunitzetan topiko eta kasu tipikoetaz oroitzen garela, adibidez sorginen aferetan Zugarramurdiko kasua, eta ez gara jabetzen badaudela antzeko beste kasu batzuk ere, adibidez Aurizko prozesua, duela 489 urte gertatua, 1525eko ekainaren 19an, herriko plazan sorginkerietan aritzea leporatu zitzaien bost pertsona erre zituzten, eta hartaz hainbat erritu eta toponimo geratzen zaizkigu, hala nola Sorginaritzaga edo basajaunberrokoerreka. Kasu horri agoteena gehitu ahal diogu, azkeneko erreferentzia 1832koa da, etxe honetan  istilu bat bizi izan zen, garai haietan Herriko Plaza Publikoa zenaren defentsan; liskarrean Grazek (Korrosket) Gurpide (Argizarigilearena) “kriminal bizioso” deitu zuen eta honek “agotetzat” hartzen zuela erantzun zion. Horrelako kasuak ezin dira ahaztu, ezin baitira errepikatu.
Hortaz eta gertaera horrretaz ez ahazteko Begoña Munarriz artistarekin mintzatu zen monumentu baten zirriborroa presta zezan, plazan, iturriaren ondoan jarri ahal den monumentua hain zuzen ere. Zirriborroa oso sinplea da, sinbolikoa eta gaurkotua. Burdinezko laukia izango litzateke, intrantsigentziaren sinbolo izan nahi du, eta hortik su artean dagoen pertsona baten irudia aterako litzateke, eskutan borobil bat daramana, eta horrek sinesmen guztiak onartzen diren mundu bat lortu ahal dela irudikatu nahi du. Horren kostua 4.000 eurokoa izango litzateke, beraz, ideia hobeki landu, aurrekontua aztertu eta finatzatzeko bideak bilatu beharko lirateke, asmoa baita 2015eko Maiatzako Ferian aurkeztea.
De Potestad jk. hitza hartu du eta esan du garestia iruditzen zaiola eta laguntzak bilatzeko bideak bilatu beharko liratekeela eta gaia argi dagoenean erabakia hartu. Martinez jk. dio eskultura ezin bada egin, behintzat argitalpen bat egin ahalko dela.
Irigaray jk. dio argitalpena egintzat ematen duela, baina orain erabaki behar dela ideia lantzearen alde gauden, ez berriz aurrekontua onartu.
Aho batez erabaki da alkateak, Irigaray jk. egin duen proposamenaren alde egitea eta hori lantzea.
4.- BIDEA (Soroluzea, Antsobi y Aetzubi) ZOLATZEKO LANEN BALDINTZA PLEGUA ONESTEN DUEN 68 ALKATE EBAZPENAREN BERRESPENA }
Irigaray jk. hitza hartu du eta esan du idazkaria bajan egon denez ezin izan dela bilkurarik egin baldintza plegua onartzeko eta bideak zolatzeko lanak adjudikatzeko, eta, hortaz eta lanak lehen baino lehen adjudikatu behar baiziren oso gaizki zeudelako konpondu beharreko bideak, plegua alkate ebazpenaren bidez onartu zuen, gonbidapenak igorri eta lanak adjudikatzeko. Hiru gonbidapen egin ziren, Mariezcurrena, Arian Construcciones eta Mendizar enpresei, gaur eskaintzak zabaldu behar ziren baina batzuk postaz igorri direnez, ekainaren 24an irekiko dira.
Aho batez erabaki da 68 alkate-ebazpena berrestea, baldintza plegua onartuz. 
5.- 69 ALKATE EBAZPENAREN BERRESPENA, BISITA GIDATUEN (LEADER proiektua) eta BIDEXKAK HOBETZEKO (LEADER proiektua) BALDINTZA PLEGUEI BURUZKOA
Irigaray jk. hitza hartu du eta esan du aurreko puntuan aipatutakoari jarraituz, Landa Garapeneko Departamentuak adjudikazioa egiteko eta proiektuak martxan jartzeko premia zuenez, ebazpena eman zuela baldintza pleguak onartzeko, eta plegu horiek Cedernako eta Departamentu horretako teknikariek ontzat eman zituztela.
De Potestad zinegotziak hitza hartu du eta galdetu du nori igorri zaion gonbidapena eta nola adjudikatu behar diren mugarri toponimikoak, eta alkateak esan dio gonbidapena sei enpresari igorri zitzaiola: Aseginolaza, Mirua, Ornitolan, Actividades Eskur eta Natura, seigarrenaren izenaz oroitzen ez dela. Modu berean jakinarazi du mugarri toponimikoak alkate ebazpenaren bidez adjudikatu direla, bilkuraren espedientean ikus daitekeen moduan, orain arte egindakoen estilo berekoak izan behar zutelako eta adjudikazio zuzena egin ahal zelako. Hortaz, Pello Iraizozi ematea ebatzi zuen, aurrekoak jarri zuen berari.
Aho batez erabaki da 69 alkate-ebazpena berrestea, baldintza pleguak onartuz.
6.- 2013ko KONTUEN BEHIN BETIKO ONESPENA 
Alkateak jakinarazi du udal kontuak jendaurrean egon diren bitartean ez dela alegaziorik aurkeztu eta horiek behin betiko onartzea proposatu du.
Udalbatzak erabaki du aho batez 2013ko udal kontuak onartzea; hona hemen:
	AURREKONTUEN EMAITZEN EGOERA

	
	
	

	
	
	

	Aitortutako eskubide garbiak
	511.155,20 
	

	
	
	

	Aitortutako betebehar garbiak
	452.211,85 
	

	
	
	

	
	
	

	AURREKONTUAREN EMAITZA
	58.943,35 
	

	
	
	

	
	
	

	Ezarpenak
	
	

	
	
	

	
	
	

	Finantzazio positiboaren desbiazioa
	1.339,45 
	

	
	
	

	
	
	

	Finantzazio negatiboaren desbiazioa
	0,00 
	

	
	
	

	
	
	

	Diruzaintzako soberakinarekin  
	0,00
	

	finantzatutako gastuak 
	
	

	
	
	

	
	
	

	Merkataritza operazioen emaitza
	0,00
	

	
	
	

	
	
	

	
	
	

	AURREKONTUAREN EMAITZA 
	57.603,90
	

	EGOKITUA 
	
	

	
	
	

	
	
	

	
	
	

	DIRUZAINTZAKO SOBERAKINAREN EGOERA

	
	
	

	
	
	

	KOBRATZEKE DAUDEN ESKUBIDEAK
	178.857,60 
	

	
	
	

	
	
	

	+ Diru-sarreren aurrek.:Indarrean dagoen urtealdia
	114.950,63
	

	
	
	

	+ Diru-sarreren aurrek.:Itxitako urtealdia
	24.193,96
	

	
	
	

	+Aurrekontuz kanpoko diru-sarrerak
	62.718,85
	

	- kobratzeko zailak diren eskubideak
	23.005,84
	

	
	
	

	
	
	

	+ ORDAINTZEKE DAUDEN BETEBEHARRAK
	56.047,43 
	

	
	
	

	
	
	

	+ Gastuen aurrek.:Indarrean dagoen urtealdia
	10.686,89
	

	+ Gastuen aurrek.:Itxitako urtealdia
	     220,11
	

	
	
	

	+aurrekontuz kanpoko gastuak
	45.140,43
	

	
	
	

	
	
	

	
	
	

	+ DIRUZAINTZAKO FONDO LIKIDOAK
	276.901,98 
	

	
	
	

	
	
	

	+PILATUTAKO FINANTZAKETA 
	0,00
	

	   NEGATIBOEN DESBIDERAKETA 
	
	

	
	
	

	
	
	

	
	
	

	= DIRUZAINTZAKO SOBERAKIN GUZTIA
	399.712,15 
	

	
	
	

	Ukitutako finantzazioa duten gastuengatiko 
	0,00
	

	Diruzaintzako Soberakina 
	
	

	
	
	

	Ukitutako baliabideengatiko 
	187.088,00
	

	diruzaintzako soberakina 
	
	

	
	
	

	Gastuetarako diruzaintzako soberakina 
	212.624,15 
	

	
	
	

	
	
	

	
	
	

	DIRUZAINTZAKO LABURPEN OROKORRA
	

	
	
	

	
	
	

	Kobrantzak
	
	ORDAINKETAK

	
	
	

	AURREKONTU ARRUNTAK
	396.204,57 
	AURREKONTU ARRUNTAK 441.524,96

	
	
	

	AURREKONTU HERTSIAK
	53.694,60 
	AURREKONTU HERTSIAK 25.121,18

	
	
	

	+Aurrekontuz kanpoko diru-sarrerak
	502.397,99 
	+aurrekontuz kanpoko gastuak 496.082,87


	
	
	

	
	
	

	KOBRUAK GUZTIRA
	952.297,16 
	ORDAINKETAK GUZTIRA 962.729,01

	
	
	

	
	
	

	HASIERAKO IZAKINAK
	287.333,83 
	BUKAERAKO IZAKINAK 276.901,98

	
	
	

	
	
	

	
	
	

	GUZTIRA
	1.239.630,99
	GUZTIRA                1.239.630,99


7.- PLANTILLA ORGANIKOAREN BEHIN BETIKO ONESPENA
Irigaray jk. hitza hartu du eta esan du jendaurreko epean alegaziorik aurkeztu ez denez, 2014. urteko plantilla organikoa behin betiko onesi behar dela
Udalbatzak erabaki du aho batez 2014ko plantilla organikoa behin betiko onartzea, hona hemen:
Funtzionarioak 
Lanpostua. Zerbitzu Anitzetako Langilea. Plaza kopurua: 1. Sarbidea: oposizio-Lehiaketa. Maila E.  Lan egoera: Jardunean. Mailako osagarria %15. Lanpostuko osagarria %15,77 lanaldi osoa. 

Funtzionarioen izen-zerrenda 

Z.A.L.: Jesús Román Pedroarena Etulain. 

Lan kontratudun finkoak
Lanpostua. Administrari laguntzailea Plaza kopurua: 1. Sarbidea: Oposizio-Lehiaketa. Maila D. Lan egoera: Jardunean Mailako osagarria:%12, Lanpostuko osagarria:%28,35. Lanaldia: 28,56%. 

Lanpostua.Administrari laguntzailea Plaza kopurua: 1. Sarbidea: Oposizio-Lehiaketa.Maila D. Lan egoera: Jardunean. Mailako osagarria:%12, Lanpostuko osagarria:28,35%,%28,35. Lanaldia:28,56%. 

Lanpostua.Zerbitzu Anitzetako Langilea.Plaza kopurua: 1. Sarbidea:Oposizio-Lehiaketa .MailaD. Lan egoera:Jardunean Mailako osagarria: 15%. Lanpostuko osagarria %8,77, Lanaldia: %35 

Lan kontratudun finkoen izen-zerrenda. 

Administrari laguntzailea Ana Isabel Erneta Erro. 

Administrari laguntzailea María José Garralda Zubiri. 

Zerbitzu anitzetako langilea: Cristina Carra Garcia 

Behin-behineko lan kontratudunak: 

Lanpostua. Euskara teknikaPlaza kopurua:1 Sarbidea:Oposizio-Lehiaketa.euskara.MailaB. . Lan egoera:Jardunean Mailako osagarria: 15%. Lanpostuko osagarria %6,73 lanaldi osoa. 

Behin-behineko langileen izen-zerrenda: 

 Euskara teknikaTeresa Iribarren Larrea.
Orreaga eta Erroibarko Udalekin bateratutako zerbitzuak 
Kargua:Idazkaria.Plaza kopurua: 1. Sarbidea:Oposizio-Lehiaketa.A Maila. Lanpostuaren osagarriak.%40, Bateraezintasuna %35 Lanaldi osoa 

Administrazio lan araubidean kontratatutako langileen izen-zerrenda:
Ezcurra Irure, Mª Soledad.Bitarteko idazkaria. Egoera:JarduneanAntzinatasuna 2012/06/11
8.- LAGUNTZA ETA ELKARTASUN-ADIERAZPENA SAHARAKO HERRIARI.
Joan den maiatzaren 10ean Fronte Polisarioa sortu zeneko ospakizuna izan zela, Saharako herriak bizi duen egoera larria eta Auritzen saharaarrekiko sentsibilitate berezia dagoela ikusita.Aho batez erabaki da ondoren transkribatzen den laguntza eta elkartasun-adierazpena onartzea:

Iragan den maiaztaren 10ean, Fronte Polisarioa sortu zeneko XIL. urteurrena izan zen. Urteurrenak urteurren,  ekarri nahi dugu gogora euren lurraldetik egotziak izan ziren sahararren egoera larria. Auritzen sentsibilitate berezia dugu Sahararen auziarekin. Izan ere, Auritzeko familia batzuetan udako  bero jasangaitzetatik libratzeko eta Oporraldia Bakean programari esker, ume saharar batzuk hartu ohi dira, eta Udal honek berak osasun behar bereziak dituzten umeak artatzeko udal pisu bat utzi izan du.

Horiek horrela, Auritzeko Udalak adierazpen instituzional hau onartu du:

1. Saharako herriaren askatasunaren eta independentziare aldeko borroka zilegiaren eta zuzenaren aldeko gure sostengua berretsi nahi dugu, borroka hori Nazio Batuen eta bere Segurtasun Kontseiluaren ebazpenek eta aginduek sostengatzen duten legez.

2. Espaniako Erresumaren erantzukizun moral, potitiko eta juridikoa gertaera historikoen argitan, eta azpimarratu nahi dugu Espainiako Erresumak, Sahararen antzinako arduradun administratiboa eta subiranoa izaki, jarrera aktiboagoa eta eraginkorragoa jokatu behar duela zilegizko irtenbide iraunkor baten alde.  

3. Deialdi bat egitea  nazioarteko komunitateari eta, bereziki, Nazio Batuei,  Mendebaldeko Sahararako Konponketa-Plana aurrera eraman dezaten erreferendun baten bidez, Saharako herriak hainbeste urtez pairatutako sufrimendua bukatuko bada. Errerefendum hori egin, egin behar dela aldarrikatu nahi dugu, erreferendum argia, garbia eta demokratikoa Saharako Herriak bere geroa erabakitzeko gaitasuna bermatuko duena.

4. Mendebaldeko Saharan Marokoko Erresumak eragiten dituen etengabeko errepresioa eta giza-eskubideen urraketak direla eta, nazioetako erakundei eta, bereziki, Nazio Batuei,  MINURSO misioko kide bat gaitzeko eskatzen diegu, lurralde okupetuetako populazio zibilaren giza eskubideak  behatu eta babestuko dituena.

5. Auritzeko Udalak Saharako herriarekiko elkartasuna berretsi nahi du, eta dei egiten die beste udalei eta instituzioei bat egin dezaten adierazpen honekin edo antzeko beste batekin, beti ere Saharako gatazka konpontze aldera. Halaber, eta beste instituzioekin batera, berretsi nahi dugu gure konpromisoa errefuxiatuendako laguntzak bertan behera geldi ez daitezen, eta giza-laguntza nahikoa bidal dadin errefuxiatuen kanpamenduetara. 

Bukatzeko, Saharako Errepublika Arabiar Demokratikoak Nafarroan duen ordezkaritzara adierazpen instituzional honen berri ematea erabakitzen da.

9.- ARITZA ETA IMANOL DUFUR DE YNCAHUSTIK BERROAUNDIAKO BAZKALEKUAK ADJUDIKATZEKO EGIN DUTEN ESKAERA 

 Alkateak, Irigaray jk. hitza hartu du eta jakinarazi du Imanol Dufur de Ynchaustik eskatu duela Berroaundiako bazkalekua erabiltzea; kontuan hartuz bi direla eta bazkaleku gutxien duten abeltzainak direla eskaera egin dute.
Beste aldetik eta erabakia Udalak hartu behar badu ere, Irigaray jk., alkateak, uste du Landa Garapeneko Departamentua dela zer egin esan behar duena eta berreskuratu den eremu horretan egin behar dena zehaztuko duena, eremu horretan esperimentua egin baita eta Departamentu horrek parte hartu baitu erabakiak hartzean baita ekonomikoki ere. Hortaz, hitzarmena egin beharko litzateke, hiru aldeen artean, baldintza zehaztu eta onartzeko.
Galdera da nola baloratu ahal den, zerbait egin behar bada adjudikaziodunek egin behar dute eta kasu horretan ez lukete ezer ordaindu beharko, baino ezer egin behar ez bada orduan ordaindu beharko lukete. Alkateak, Irigaray jk., proposatu du adjudikazioa 8 urterako izatea eta hitzarmena prestatuko du hurrengo bilkuran tratatzeko.
Aho batez erabaki da Imanol eta Aritza Dufur de Ynchaustik egin duten eskaera onartzea eta hitzarmena prestatze hurrengo bilkuran tratatzeko.
10.- BESTERIK
Bake prozesua
Alkateak, Irigaray jk., jakinarazi du Lokarrik Udalarekin batera, berriki aurkeztu den “Hitzorduak” ekimenaren barnean, solasaldi bat antolatu zuela maiatzaren 30ean “Verdad y reconocimiento de víctimas” izenpean eta ibilbide político zein sektore social diferenteetako pertsonak bildu ziren, Bakearen aldeko Foro Sozialean biltzen diren gomendapenen inguruan hausnarketa egiteko eta hizlaria Iñaki Garcia Arrizabalaga izan zela, terrorismoaren biktima izandakoa.
Udalbatza jakinaren gainean gelditu da.
Etxeetako egur loteak
Alkateak, Irigaray jk., jakinarazi du etxeetako egur loteak Bagoaundin markatu direla, Bidausi mendian, eta laster banatuko direla, eta urriaren 31 baino lehen atera behar direla, eremu horretan baso lanak egin behar baitira.
Udalbatza jakinaren gainean gelditu da.
Xuringoako kanpamendu militarra
Alkateak, Irigaray jk., jakinarazi du eraikinak aurri egoeran daudenez eta arriskutsua denez, aurrekontua eskatu duela bideko ezkerraldekoak botatzeko baita mandoen ikuilua zena ere, eta gainontzekoak kanpamendua hor egon zeneko oroigarri gisa uztea; hondakinak bideak egokitzeko erabiliko dira. 

Udalbatza jakinaren gainean gelditu da.
Udal Plazaren berriketa
Alkateak, Irigaray jk.,  jakinarazi du Plazaren berriketa lanen gastuak ehuneko hogeita zazpiko igoera izan duela, zenbait hobekuntza egin baitira.
Udalbatza jakinaren gainean gelditu da. 

Erro-Orreaga Fundazioa
Alkateak, Irigaray jk., jakinarazi du joan den ekainaren 9an Fundazioaren Patronatua bildu zela eta desegitea erabaki zela sortu zeneko fondoak banatuz, 2014an adostutakoaren arabera. Fundazioak ez duela bere helburuetako ezta bat ere bete gaineratu du.
Udalbatza jakinaren gainean gelditu da.
Amma Ibañeta Zahar Etxea
Alkateak, Irigaray jk., jakinarazi du berriki Akziodunen Batzordea bildu zela eta kapitala handitzea proposatu behar dela eta Udalak horren gaineko erabakia hartu beharko duela.
Udalbatza jakinaren gainean gelditu da. 

Musika Eskola
Azanza ak. hitza hartu du eta musika eskolaren urteko aurrekontuaz informazioa eman du, baita Udalak jarri behar duen dirua ere eta hori onetsi da. Modu berean jakinara du Berriobeitiko Udala Orreaga Musika Eskolan sartu dela, eta hori onuragarria dela denontzako, musika tresnak erosteko eta eraikin bat uzteko konpromezua hartu dutela.
Azkenik, jakinarazi du Osasun Etxean bilera egin dela Agoitzekin partekatuko den gizarte langilea lanean hasiko dela esanez.
11.- ESKARIAK ETA GALDERAK
Ez dago.
Eta besterik gabe, bilera bukatutzat eman da 21:00etan, eta nik neuk akta idatzi eta fede eman dut.

